
Upravni odbor Fonda zdravstvenog osiguranja Brčko distrikta BiH, na osnovu člana 13. stava (1) 
tačke  a) u vezi sa tačkama b) i h) Statuta Fonda zdravstvenog osiguranja Brčko distrikta BiH,  („Službeni 
glasnik Brčko distrikta BiH“, broj: 17/07 i 1/08), na 40. redovnoj sjednici održanoj dana 28.01.2010. godine, 
donosi

O D L U K U

O UTVRĐIVANJU PRAVA NA FINANSIRANJE MEDICINSKE REHABILITACIJE,ZA OSIGURANA LICA 
FONDA ZDRAVSTVENOG OSIGURANJA BRČKO DISTRIKTA BIH, OBOLJELA OD MIŠIĆNE DISTROFIJE I 

MULTIPLESKLEROZE, NA TERET SREDSTAVA FONDA ZDRAVSTVENOG OSIGURANJA BRČKO DISTRIKTA BIH

Ovom odlukom utvrđuje se pravo osiguranim licima Fonda zdravstvenog osiguranja Brčko distrikta 
BiH,  oboljelim od mišićne distrofije  i  multipleskleroze  na finansiranje  medicinske  rehabilitacije,  na  teret 
sredstava Fonda zdravstvenog osiguranja Brčko distrikta BiH (u daljem tekstu: Fond).

Osiguranim licima Fonda iz člana 1. ove Odluke utvrđuje se pravo na medicinsku rehabilitaciju, u 
trajanju po 14 dana u jednoj kalendarskoj godini. 

Za  svaku  kalendarsku  godinu  Fond  utvrđuje  broj  osiguranih  lica  Fonda,  za  koja  može  izdvojiti 
sredstva za finansiranje medicinske rehabilitacije, u skladu sa Finansijskim planom Fonda.

           Osigurana lica ostvaruju pravo na medicinsku rehabilitaciju iz člana 2. ove Odluke pod uslovom da 
prilože:

a)  oboljeli  od mišićne  distrofije  –  nalaz  doktora specijaliste  neurologa,  kao  dokaz da boluje od 
mišićne distrofije;

b)  oboljeli  od  multipleskleroze  –  nalaz  doktora  specijaliste  neurologa,  kao  dokaz  da  boluje  od 
multipleskleroze.

           Osigurana lica iz člana 1. ove Odluke upućuju se na rehabilitacijski tretman, u skladu sa odredbama 
Pravilnika o ostvarivanju zdravstvene zaštite van zdravstvenih ustanova Brčko distrikta BiH („Službeni glasnik 
Brčko distrikta BiH“, br. 8/03), na način da ih doktor specijalista – neurolog uputi na neurološki konzilijum a 
zatim  na  Prvostepenu  komisiju  doktora  za  provođenje  postupka  ostvarivanja  zdravstvene  zaštite  izvan 
zdravstvenih ustanova Brčko distrikta BiH, koja u slučaju opravdanosti donosi rješenje kojim lice upućuje u 
određenu ustanovu radi medicinske rehabilitacije u skladu sa ovom Odlukom.

          Odluka stupa na snagu danom donošenja.

        V.D. PREDSJEDNIKA UPRAVNOG ODBORA

                                                                  _______________________
                                                                     Dr Anto Basić

